
 
 
 
 
 
 
 
 

ᐱᕙᓪᓕᐊᔪᑦ ᓴᖅᑭᑕᐅᔪᑦ 

ᓴᖅᑭᑎᑕᐅᑲᐅᑎᒋᔭᕆᐊᓕᒃ 

ᓄᓇᕗᒻᒥ ᐃᓕᓴᐃᔩᑦ ᑲᑐᔾᔨᖃᑎᖐᖏᑦ ᐊᖏᖃᑎᒌᒍᑎᖓ ᐊᑎᓕᐅᖅᑕᖅ 

 

ᐃᖃᓗᐃᑦ, ᓄᓇᕗᑦ (ᒫᑦᓯ 1, 2018)−ᓄᓇᕗᒻᒥ ᒐᕙᒪᖓᑦ (GN) ᐊᒻᒪ ᓄᓇᕗᒻᒥ ᐃᓕᓴᐃᔩᑦ 

ᑲᑐᔾᔨᖃᑎᒌᖏᑦ (NTA) ᐅᓪᓗᒥ ᐊᑎᓕᐅᖅᓯᔪᑦ ᓄᑖᒥᒃ ᐊᕐᕌᒍᓄᑦ ᑎᓴᒪᓄᑦ ᐊᖏᖃᑎᒌᒍᑎᒥᒃ.  

 

"ᐃᓕᓐᓂᐊᕐᓂᖅ ᑐᙵᕕᓪᓚᕆᐅᔪᖅ ᓄᓇᕘᑉ ᓯᕗᓂᒃᓴᖓᓄᑦ ᐱᒻᒪᕆᐅᓪᓗᓂᓗ ᐱᕙᓪᓕᐊᓂᖓᓄᑦ 

ᓄᓇᕗᑦᑎᓐᓄᑦ," ᐅᖃᖅᑐᖅ ᑕᐃᕕᑦ ᐊᕿᐊᕈᖅ, ᒥᓂᔅᑕ ᑮᓇᐅᔭᓕᕆᔨᒃᑯᓐᓄᑦ. "ᖁᕕᐊᓱᒍᑎᖃᑦᑎᐊᖅᑐᖓ 

ᐱᓕᕆᖃᑎᒌᖕᓂᕐᒥ ᑕᑯᒃᓴᐅᑎᑕᕐᒥᑦ ᑕᒪᒃᑮᓄᑦ ᐱᓕᕆᔪᓄᑦ ᐋᔩᖃᑎᒌᒃᑎᓪᓗᒋᑦ, ᐱᑎᑦᑎᓪᓗᓂ 

ᐱᕙᓪᓕᐊᓐᓇᖅᑐᒥᒃ ᐱᐅᔪᒥᒃᓗ ᐱᕙᒌᕈᑎᓂᑦ ᐱᕚᓪᓕᖅᑎᑦᑎᓂᐊᖅᑐᓂᒃ ᐃᓕᓴᐃᔨᑎᓐᓄᑐᐊᖑᙱᑦᑐᖅ, 

ᑭᓯᐊᓂᑦᑕᐅᖅ ᓄᑕᕋᑦᑎᓐᓄᑦ ᓄᓇᓕᑦᑎᓐᓄᓪᓗᑦᑕᐅᖅ." 

 

"ᐅᓇ ᐊᖏᖃᑎᒌᒍᑎ ᐱᑎᑦᑎᔪᖅ ᑐᙵᕕᒃᓴᒥᒃ ᐱᕈᖅᐸᓪᓕᐊᑏᓐᓇᕐᓗᒍ ᐱᐅᔪᒃᑯᑦ ᐱᓕᕆᖃᑎᒌᖑᔪᖅ 

ᐱᓕᕆᔪᓄᑦ," ᐅᖃᖅᑐᖅ ᑕᐃᕕᑦ ᔪᐊᓇᓯ, ᒥᓂᔅᑕ ᐃᓕᓐᓂᐊᕐᓂᓕᕆᔨᒃᑯᓐᓄᑦ. "ᓴᖅᑭᔮᖅᑎᑦᑎᔪᖅ ᐃᓄᐃᑦ 

ᖃᐅᔨᒪᔭᖏᓐᓂᑦ ᐅᖃᐅᓯᖏᓐᓂᒃᓗ, ᐊᒻᒪᓗᑦᑕᐅᖅ ᐱᒻᒪᕆᐅᓂᖓᓂᒃ ᐱᓕᕆᖃᑎᒌᖕᓂᖅ ᐱᖁᓪᓗᒍ 

ᑲᔪᓯᑦᑎᐊᕐᓗᑎᒃ ᐃᓕᓐᓂᐊᖅᑎᑦ."  

 

"ᖁᔭᒋᕙᕗᑦ ᐃᓕᓴᐃᔨᑦ ᐃᑲᔪᕐᓂᖏᓐᓄᑦ ᑖᔅᓱᒥᖓ ᐊᖏᖃᑎᒌᒍᑎᒥᒃ ᑐᓂᓯᒪᑦᑎᐊᕐᓂᖏᓐᓄᓪᓗ ᐱᑎᓪᓗᒋᑦ 

ᐃᓕᓐᓂᐊᖅᑎᑦ ᐱᐅᔪᒥᒃ ᐃᓕᑦᑎᓂᕐᒥᒃ ᐱᕕᒃᓴᓂᑦ ᓯᕗᓕᕐᓗᒋᓪᓗ ᐃᓕᓐᓂᐊᕐᕕᐊᕈᓯᑦᑎᓐᓂ," ᐅᖃᖅᑐᖅ ᔮᓐ 

ᕙᓐᔪᐃ, ᓄᓇᕗᒻᒥ ᐃᓕᓴᐃᔩᑦ ᑲᑐᔾᔨᖃᑎᒌᖏᑦ ᐃᓱᒪᑕᖓᑦ. "ᓄᓇᕗᒻᒥ ᐃᓕᓴᐃᔩᑦ ᑲᑐᔾᔨᖃᑎᒌᖏᑦ 

ᓂᕆᐅᒋᔭᖃᖅᑐᑦ ᐱᓕᕆᖃᑎᒌᖕᓂᕐᓂ ᓄᓇᕗᒻᒥ ᒐᕙᒪᒃᑯᓐᓂ ᐊᑐᖅᑎᓪᓗᒋᑦ ᓯᕗᓂᑦᑎᓐᓂ ᐊᕐᕌᒍᑦ ᑎᓴᒪᑦ 

ᐊᑐᓕᖅᑎᑦᑎᓂᕐᓂ ᐃᓕᓐᓂᐊᒐᒃᓴᓂᑦ, ᐱᔨᑦᑎᕋᐅᑎᖏᓐᓂ, ᐃᓕᓐᓂᐊᒐᒃᓴᓂᒃᓗ ᑐᕌᖅᑎᑦᑎᓂᐊᖅᑐᒥᒃ 

ᐊᑕᐅᓯᐅᙱᑦᑐᒥᒃ ᐅᖃᐅᓯᖃᕐᓂᕐᒥᒃ ᐃᓕᓐᓂᐊᕈᑎᓄᑦ ᐊᑐᖃᑦᑕᖅᑐᓂᑦ ᐊᑐᖅᑎᑕᐅᔪᓂᒃ 

ᐱᔪᓐᓇᐅᑎᖃᖅᑐᓄᑦ ᐃᓕᓴᐃᔨᓄᑦ." 

 

ᓴᖅᑭᔮᓛᑦ ᐊᖏᕈᑎᙳᕋᑖᖅᑐᑦ ᐅᑯᐊᖑᕗᑦ:  

 

 ᑮᓇᐅᔭᓕᐊᓄᑦ ᐅᓄᖅᓯᒋᐊᕈᑎᑦ ᐊᑕᐅᓯᖅ ᐳᓴᒃᑎ ᓯᕗᓪᓕᕐᒧᑦ ᐊᕐᕌᒍᒧᑦ, ᐊᑕᐅᓯᖅ ᐳᓴᓐᑎ ᐊᕐᕌᒍ 

ᐱᖃᑖᓄᑦ, ᒪᕐᕉᒃ ᐳᓴᓐᑎ ᐱᖓᔪᖓᓄᑦ ᐊᕐᕌᒍᒧᑦ ᐊᒻᒪ ᒪᕐᕉᒃ ᐳᓴᓐᑎ ᑭᖑᓪᓕᖅᐹᖓᓂ ᐊᕐᕌᒍᒧᑦ, 

ᐱᒋᐊᖅᐸᒃᓗᓂ ᔪᓚᐃ 1 ᐊᕐᕌᒍᑕᒫᑦ. ᐅᓄᖅᓯᒋᐊᕈᑎᑦ ᐊᑐᓕᕐᓂᐊᖅᑐᑦ ᔪᓚᐃ 2017−ᒥ, 

ᑕᐃᒃᑯᓄᖓᑐᐊᖅ ᐃᖅᑲᓇᐃᔭᖅᑎᓄᑦ ᐃᖅᑲᓇᐃᔭᖅᑐᓄᑦ ᐅᓪᓗᒥᒧᑦ ᐱᒋᐊᕈᑎᖃᖅᓯᒪᔪᓄᑦ ᔭᓄᐊᕆ 

31, 2018. 

 ᐊᓯᔾᔨᖅᑐᑦ ᖃᓂᒋᓂᖅᓴᐅᓗᒍ ᑐᑭᓕᕇᒃᑎᓪᓗᒋᑦ ᐃᓕᓴᐃᔨᒻᒪᕆᑦ ᐱᕙᓪᓕᐊᓂᕐᓄᑦ 

ᖃᓄᐃᓕᐅᕈᑎᖏᓐᓄᑦ ᐃᓄᐃᑦ ᐃᖅᑲᓇᐃᔭᕐᓂᖅᓴᐅᑎᓪᓗᒋᑦ ᐃᓄᒃᑐᓪᓗ ᐅᖃᐅᓯᖅ 

ᐱᕙᓪᓕᐊᓂᖓᓄᑦ, ᐊᒻᒪᓗᑦᑕᐅᖅ ᐱᕕᒃᓴᑦ ᐊᑯᓂᐅᔪᒃᑯᑦ ᐃᖅᑲᓇᐃᔮᖅᑖᕈᑎᒃᓴᓄᑦ ᓄᑖᓄᑦ 

ᐊᑐᖅᓯᒪᔪᓄᓪᓗ ᐃᓕᓴᐃᔨᓄᑦ. 

 



ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ, www.gov.nu.ca  
News releases are available in Inuktitut, English, Inuinnaqtun and French on www.gov.nu.ca.  

Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca.  

Les communiqués de presse sont disponibles en inuktitut, en anglais, en inuinnaqtun et en français à : www.gov.nu.ca. 

 ᐋᖅᑭᒃᓯᒪᓂᖃᓕᖅᑎᒃᑲᓐᓂᕐᓂᖅ ᑮᓇᐅᔾᔭᒃᓵᖅ ᓇᓗᓇᐃᒃᑯᑕᖓ ᐃᑲᔪᒃᑲᓐᓂᕐᓗᒍ ᐃᓄᐃᑦ 

ᐃᓕᖅᑯᓯᖓ ᐅᖃᐅᓯᖓᓗ ᐱᓕᕆᔨᒻᒪᕆᖏᑦ, ᐲᖅᑎᓪᓗᒍ ᖁᑦᑎᖕᓂᖓ A ᐱᒋᐊᕐᓗᓂ ᔪᓚᐃ 1, 

2017. ᐃᓕᓴᐃᔨᑦ ᐊᑭᓕᖅᑕᐅᓯᒪᔪᑦ ᒪᓕᒃᓗᖑ ᑕᐃᓐᓇ ᖁᑦᑎᖕᓂᖓ ᓅᑕᐅᓂᐊᖅᑐᑦ ᖁᑦᑎᖕᓂᖅ 

ᐊᑕᐅᓯᕐᒧᑦ, ᓈᒻᒪᒃᑐᒃᑯᑦ ᐊᓪᓗᕆᐊᕈᑎᒧᑦ. 

 ᐅᓄᖅᓯᒋᐊᕈᑎ ᖁᑦᑎᖕᓂᖓ ᐊᑕᐅᓯᖅ ᐃᓄᒃᑐᑦ ᐃᑲᔫᑎᒃᓴᖅ, ᑕᕝᕙᙵᑦ $1,200 ᐅᕗᖓ $1,500 

ᐊᕐᕌᒍᑕᒫᑦ. 

 ᐅᓄᖅᓯᒋᐊᕈᑎᑦ ᐃᓕᓴᐃᔨᑦ ᐊᖓᔪᖅᑳᖏᓐᓄᑦ ᑐᒡᓕᖏᓐᓄᓪᓗ ᐃᓕᓴᐃᔨᑦ ᐊᖓᔪᖅᑳᖏᑕ 

ᐃᑲᔫᑎᒃᓴᑦ. 

 

ᐊᖏᖃᑎᒌᒍᑎ ᔫᓂ 30, 2021-ᒥᑦ ᐃᓱᓕᕝᕕᒃᓴᖃᖅᑐᖅ. 

### 

ᐱᕙᓪᓕᐊᔪᓂᒃ ᖃᐅᔨᒋᐊᕐᕕᒃᓴᑦ: 

ᑕᓃᔅ ᒡᕌᓐᒪᐃᓴᓐ  

ᐊᐅᓚᑦᑎᔨ, ᑐᓴᒐᒃᓴᓕᕆᔨᒃᑯᑦ  

ᑮᓇᐅᔭᓕᕆᔨᒃᑯᑦ  

867-975-6818 

FinanceComs@gov.nu.ca 

ᔩᓐ ᐱᓕᑉ ᓚᐳᕆᔅ 

ᐊᐅᓚᑦᑎᔨ, ᑐᓴᐅᒪᔪᓕᕆᓂᕐᓄᑦ 

ᐃᓕᓐᓂᐊᕐᓂᓕᕆᔨᒃᑯᑦ 

 

867-975-5645 

JPLaprise@gov.nu.ca  

ᔮᓐ ᕚᓐᔪᐊᐃ 

ᐊᖓᔪᖅᑳᖅ 

ᓄᓇᕗᒻᒥ ᐃᓕᓴᐃᔩᑦ ᑲᑐᔾᔨᖃᑎᒌᑦ 

867-979-0750 ᓇᕿᒃᑲᓐᓂᕐᓗᒍ 221 

JFanjoy@ntanu.ca  

